
ԱՐԵԳ ՆԱԶԱՐՅԱՆ

• Անձրևի երգը
• Իրիկնային վալս
• Հին տնակը

...

Անձրևի երգը

1.
Am 				    Dm
Այս անձրևի ամեն կաթիլը  ծով է, 
E
Ուրիշ ոչինչ,
Am			      Dm 	    G
Իմ ճանապարհն անձրևների միջով է,
C
Ուրիշ ոչինչ,
A			        Dm
Օտար երկնում աստղերը անծանոթ են,  
G
Ուրիշ ոչինչ,
C	                   Dm
Առանց կանչող աստղի ապրելն ամոթ է, 
F       E	       Am
Իսկ ուրիշ ոչինչ:

2.
Հորիզոնից այն կողմ արևն արթուն է, 
Ուրիշ ոչինչ,
Կապույտ սարին արդեն իջել է ձյունը, 
Ուրիշ ոչինչ,
Ճամփի եզրին առուն տեսքիդ ծարավ է, 
Ուրիշ ոչինչ,
Առանց սպասող մեկի քայլելը ցավ է, 
Իսկ ուրիշ ոչինչ:

3.
Այս անձրևի ամեն կաթիլը ծով է,  
Ուրիշ ոչինչ,
Իմ  ճանապարհն անձրևների միջով է, 
Ուրիշ ոչինչ,
Իսկ իմ կարոտն անգամ համրից էլ լուռ է,
Ուրիշ ոչինչ,
Մի առավոտ կամաց թակեմ քո դուռը, 
Իսկ ուրիշ…

Այս անձրևի ամեն կաթիլը ծով է,  
Իմ վերադարձն  անձրևների միջո՜վ է…

Իրիկնային վալս
2 լադ  capo
1.
Em		     F#	  Bm
Երեկոն պտտվում ու իջնում է
Em		      A	     D 	           B7
Երկնքից ընկնող փաթլների հետ միասին,
Em		      F#        G
Երեկոն աննկատ հարթեցնում է
Em				                          F#
Կնճիռներն անհանգիստ ցերեկվա կիսաքուն մայթերին։

Կրկներգ
Bm
Նա պարում է վալսն իր հին
Em
Շենքերի տանիքներին,
Bm
Ծեր այգու նստարանին 
F#
Ու մութ բակում մեր:
Bm
Լապտերի արտացոլքում
Em
Ու խավար շքամուտքում,
Bm
Խելագար իր պտույտում
F#
Նա քեզ հիշում է։

2.
Դու արդեն համարյա թե քնած ես
Ձեռքերին, որ գրկել են ուսերդ, իմ միա՛կ,
Դու գիտես, որ քեզ սիրահարված ենք
Ես և այս երեկոն, որ պարո՜ւմ է, պարո՜ւմ շարունակ։

Կրկներգ
3.
Եվ ահա քո խաղաղ մանկությունը
Երազում այցելում է, կարծես չի էլ անցել,
Եվ փափուկ, անաղմուկ սպիտակ ձյունը 
Մեր վերջին երեկոն առաջին մեր գիշերն է դարձրել...

Կրկներգ

I.

Հին տնակը
1.
Em		        Am
Նեղ փողոցում այս հին տնակը՝
D7		        Bm7b5  	 E7
Կորած կղզի խենթ օվկիանում,
Am	   B7	   Em	     C
Ծեր թթենին, փոքրիկ այս բակը
Am     B7     Em
Ընկերներիս են պատկանում:

2.
Em		        Am
Ու ես գալիս եմ, երբ գիշեր է,
D7	        Bm7b5         E7
Երբ որ մթնում է իմ հոգում,
Am       B7        Em	         C
Նրանք՝ վառում դեղին մոմերը
Am       B7        Em
Ու գավաթներ կարմիր լցնում:

3.
Am     D        G 	       C
Այստեղ եղել են զրույցներ,
Am    B7       Em		  E7
Խոսքեր՝ անշտապ  ու կիսաձայն,
Am     D        G	      C
Այստեղ խմվել են կենացներ,
Am     B7       Em
Բայց պաթոսից զուրկ ձևական:

4.
Այստեղ խոսում են կիթառները՝
Հին վերքերին  նոր բալասան,
Թեթև ճռռում փայտյա   դռները,
Որ նավաբեկ սրտեր ներս գան:

5.
Խառնաշփոթ ժամանակները՝
Մեզ հետ, ահա՛,  սեղան նստած,
Ժամացույցները և սրտերը
Այստեղ ճշտվում են դեմ դիմաց:

6.
Այստեղ մարտեր են ավարտվել
Կապույտ  ծխում գլանակի,
Այստեղ աշխարհ է արարվել,	
Բայց փոքր-ինչ ավելի բարի:

7.
Նեղ փողոցում այն հին տնակը՝
Կորած կղզի խենթ քաղաքում,
Ծեր թթենին, փոքրիկ այն բակը
Ընկերներիս են պատկանում:

